
Asunto 
CERTIFICADO MESA DE CONTRATACION DE 4 DE OUTUBRO DE 2024. ADOPCIÓN DE ACORDOS. SUBMINISTRACIÓN, 
ASENTAMENTO E INSTALACIÓN DE DOUS ASEOS AUTOLAVABLES EN PRAZA DA TOLERANCIA E NOVO MESOIRO. LOTES 1 E 2 

 
 
Dona MÓNICA VALES RODRÍGUEZ, xefa do Departamento do Servizo de Contratación e secretaria 
da Mesa de Contratación do Concello da Coruña, 
 
CERTIFICA: 
 
Que na Mesa de Contratación do 4 de outubro de 2024 adoptouse, entre outros, o seguinte acordo: 
 
1. ADOPCIÓN DE ACORDOS       

 
1.1. – Licitación 541/2024/221 LOTES 1 e 2   
Subministración, asentamento e instalación de dous aseos autolavables en praza da Tolerancia 
e Novo Mesoiro, por lotes 
 
Expón a Secretaria da Mesa que na sesión do 6 de setembro aprobouse o informe de valoración das 
propostas suxeitas a avaliación mediante fórmulas dos dous lotes desta licitación, e aprobouse a 
clasificación das ofertas por orde decrecente de ambos os lotes. 
 
No lote 1 resultou proposto adxudicatario o licitador Olprim Ingeniería y Servicios, S.L., condicionada a 
adxudicación á xustificación da súa oferta incursa en baixa, e no lote 2, resultou igualmente proposto 
adxudicatario este licitador, tamén en baixa, e coa advertencia de que ao ser o lote 1 de maior importe, 
se o licitador xustifica suficientemente a súa baixa no lote 1 non poderá ser adxudicatario no lote 2. 
 
Advírtese un erro aritmético no informe de valoración das propostas, e emite informe o técnico superior 
de xestión do Servizo de Contratación, que asiste á Mesa de Contratación e expón o informe coa 
valoración corrixida das ofertas suxeitas a avaliación mediante fórmula. Os membros da Mesa de 
Contratación, visto o informe acordan, por unanimidade, a súa aprobación, para servir de motivación a 
este acordo, e que se transcribe á presente acta de acordo co seguinte tenor literal: 

Do novo informe de valoración constátase que no LOTE 1, a oferta presentada polo licitador Olprim 
Ingeniería y Servicios, S.A. non está incursa en baixa anormal. En consecuencia, a Mesa de 
Contratación acorda, por unanimidade, a rectificación do acordo da Mesa de data 6 de setembro de 
2024 no seguinte sentido: 
 
Propoñer a Olprim Ingeniería y Servicios, S.A., como licitador mellor puntuado no LOTE 1 da licitación 
da Subministración, asentamento e instalación de dous aseos autolavables en praza da Tolerancia e 
Novo Mesoiro (lote 1: Praza da Tolerancia), e por axustarse a súa proposta ao esixido nos pregos 
reitores desta contratación, elevar esta proposta ao órgano de contratación, e que, unha vez aceptada, 
se requira a este licitador, para que presente a documentación acreditativa dos requisitos previos, 
segundo o previsto no artigo 159.4.f) da Lei 9/2017, de Contratos do Sector Público, nun prazo máximo 
de 7 días hábiles. 
 
No LOTE 2, segundo o informe de valoración das propostas suxeitas a avaliación mediante fórmula, o 
licitador Olprim Ingeniería y Servicios, S.A. é o licitador mellor puntuado, e a súa oferta está incursa en 
baixa anormal.  
 
Os membros da Mesa de Contratación, á vista do que dispón o cadro de características anexo ao prego 
de cláusulas administrativas no seu apartado 2.1. que sinala que “se limita a UN o número de lotes que 
poden adxudicarse a cada licitador”, e que “no caso de resultar a mesma proposición a mellor valorada 
en máis de UN lote, soamente se propoñerá a adxudicación, de entre os devanditos lotes, do lote con 
maior importe”, que neste caso é o LOTE 1, acordan, por unanimidade, e segundo a clasificación das 
ofertas efectuada na sesión de 6 de setembro de 2024, o seguinte:   
 
Propoñer a Lorke Systems, como seguinte licitador mellor puntuado no LOTE 2 da licitación da 
Subministración, asentamento e instalación de dous aseos autolavables en praza da Tolerancia e Novo 
Mesoiro (lote 2: Novo Mesoiro), e por axustarse a súa proposta ao esixido nos pregos reitores desta 
contratación, elevar esta proposta ao órgano de contratación, e que, unha vez aceptada, se requira a 
este licitador, para que presente a documentación acreditativa dos requisitos previos, segundo o 
previsto no artigo 159.4.f) da Lei 9/2017, de Contratos do Sector Público, nun prazo máximo de 7 días 
hábiles. 
 
 
E para que así conste, expido o presente certificado para os efectos oportunos e de incorporación ao 
expediente dixital do que trae causa. 
 
A Coruña, na data da sinatura dixital do presente documento. 
 
 Visto e prace, 
A secretaria da Mesa, O presidente suplente da Mesa, 
Xefa de Departamento Director da Área de Administración Xeral 
do Servizo de Contratación  
 
Mónica Vales Rodríguez Manuel Ángel Jove Losada 

